
27/10/2026 *MES2260001527905*

MES 2 26 0001527905

 
 

უმაღლესი საგანმანათლებლო დაწესებულებების ავტორიზაციის საბჭოს
სხდომის ოქმი

 
 
ქ. თბილისი
სხდომის თარიღი: 12.10.2026
სხდომის დაწყების დრო: 12:10
სხდომის დასრულების დრო: 13:41
საბჭოს თავმჯდომარე: სერგო ჭელიძე, (I, III, IV, V საკითხები)
სხდომის თავმჯდომარე: ვასილ გონაშვილი (II საკითხი)
სხდომის მდივანი: ზურაბ ქავთარია
 
 
უმაღლესი საგანმანათლებლო დაწესებულებების ავტორიზაციის საბჭოს სხდომა ჩატარდა
დისტანციურად, კომუნიკაციის თანამედროვე ელექტრონული საშუალებების, პროგრამა -
Zoom-ის, გამოყენებით 2026 წლის 12 ოქტომბერს.
 
უმაღლესი საგანმანათლებლო დაწესებულებების ავტორიზაციის საბჭოს სხდომაში მონაწილე
ყველა პირმა თანხმობა განაცხადა, რომ დისტანციური ფორმით მიეღო მონაწილეობა საბჭოს
მუშაობის პროცესში
 
სხდომას ესწრებოდნენ:
 
უმაღლესი საგანმანათლებლო დაწესებულებების ავტორიზაციის საბჭოს (შემდგომში-საბჭო)
წევრები:
 

სერგო ჭელიძე - შპს საქართველოს ეროვნულ უნივერსიტეტ სეუს იურიდიული
ფაკულტეტის დეკანი, პროფესორი;
თამარ გამსახურდია - შპს გრიგოლ რობაქიძის სახელობის უნივერსიტეტის პროფესორი;
ბაქარ ბერეკაშვილი - შპს ქართულ-ამერიკული უნივერსიტეტის დოქტორანტი;
მარიამ ბოჭორიშვილი - ა(ა)იპ- ტად ვიკის დირექტორი, სსიპ - ქუთაისის საერთაშორისო
უნივერსიტეტის არქიტექტურის, ურბანული დაგეგმარებისა და დიზაინის სკოლის
ხელმძღვანელი;
ვასილ გონაშვილი - სსიპ - ივანე ჯავახიშვილის სახელობის თბილისის სახელმწიფო
უნივერსიტეტი, იურიდიული ფაკულტეტის დეკანის მოადგილე, ასოცირებული
პროფესორი
ციური დურული - სსიპ- გორის სახელმწიფო უნივერსიტეტის სასწავლო პროცესის
მართვის სამსახურის უფროსი, პროფესორი;
ლევან ვეფხვაძე - ა(ა)იპ - საქართველოს ბიზნეს ასოციაცია, აღმასრულებელი დირექტორი;

ნინო მინდიაშვილი  შპს კავკასიის საერთაშორისო უნივერსიტეტის დოქტორანტურის-
სამსახურის უფროსი, პროფესორი;
ნარგიზ ფალავანდიშვილი - სსიპ - ბათუმის შოთა რუსთაველის სახელმწიფო
უნივერსიტეტის ტურიზმის ფაკულტეტის დეკანი, ასოცირებული პროფესორი;
ზურაბ ქავთარია - ა(ა)იპ - საქართველოს სტუდენტური ორგანიზაციების ასოციაციის
გამგეობის თავმჯდომარე;
ეკატერინე შაკიაშვილი - სსიპ - საქართველოს ტექნიკური უნივერსიტეტის სოციალურ
მეცნიერებათა ფაკულტეტის ხარისხის უზრუნველყოფის სამსახურის უფროსი,
პროფესორი.

 
 
სსიპ - განათლების ხარისხის განვითარების ეროვნული ცენტრის (შემდგომში-ცენტრი)
წარმომადგენლები:

ქეთევან ინანაშვილი - უმაღლესი განათლების ხარისხის უზრუნველყოფის სამსახურის
უფროსის მოადგილე;
ლალი ოდიშვილი - უმაღლესი განათლების ხარისხის უზრუნველყოფის სამსახურის
კოორდინატორი;
თამთა მოხევიშვილი - უმაღლესი განათლების ხარისხის უზრუნველყოფის სამსახურის
მთავარი სპეციალისტი.

 
 
უმაღლესი საგანმანათლებლო დაწესებულების წარმომადგენლები:
 
შპსაღმოსავლეთ-დასავლეთ უნივერსიტეტი:

გიორგი ხუროძე - რექტორი
ნათია ზედგინიძე - ვიცე პრეზიდენტი ბიზნესის, ტექნოლოგიებისა და
ინტერნაციონალიზაციის მიმართულებით
დავით ბურჯანაძე - ხარისხის უზრუნვლეყოფის სამსახურის უფროსი

 
სსიპ - ივანე ჯავახიშვილის სახელობის თბილისის სახელმწიფო უნივერსიტეტი:

შოთა ფოთოლაშვილი - ხარისხის უზრუნვლეყოფის სამსახურის უფროსი
პეტრე ბაბილუა - ზუსტ და საბუნებისმეტყველო მეცნიერებათა ფაკულტეტის დეკანი

 
უმაღლესი საგანმანათლებლო დაწესებულებების ავტორიზაციის ექსპერტები
(შემდგომში-ექსპერტები):
 
I საკითხი:
1. თამარ ვალიშვილი
2. გიორგი მხეიძე
 
 
საბჭოს თავმჯდომარემ საბჭოს წევრებს გაცნო დღის წესრიგი:
 



3

1.  

2.  

3.  

4.  

5.  

6.  

7.  

8.  

9.  

10.  

1.    შპს აღმოსავლეთ-დასავლეთ უნივერსიტეტის მიერ ავტორიზაციის პროცესში მიღებული
რეკომენდაციების შესრულების თაობაზე წარმოდგენილი ანგარიშის განხილვა;
2.    სსიპ - ივანე ჯავახიშვილის სახელობის თბილისის სახელმწიფო უნივერსიტეტთან
მიმართებით წარდგენილი საჩივრის განხილვა.
 
შუამდგომლობა დღის წესრიგის ცვლილებასთან დაკავშირებით
 
• კი
ცენტრის წარმომადგენელმა საბჭოს გააცნო შუამდგომლობა, რომელიც ეხებოდა ა(ა)იპ - ნიუ
ვიჟენ უნივერსიტეტის მიმართ წარდგენილ ერთ, სსიპ - საქართველოს ტექნიკური
უნივერსიტეტის მიმართ წარდგენილ ორ, შპს - შავი ზღვის საერთაშორისო უნივერსიტეტის
მიმართ წარდგენილ ერთ, შპს კავკასიის საერთაშორისო უნივერსიტეტის მიმართ წარდგენილ
სამ და შპს უნივერსიტეტ ალტერბრიჯის მიმართ წარდგენილ ერთ საჩივართან დაკავშირებით
დაწყებული ადმინისტრაციული წარმოების შეწყვეტის საკითხს.
 
დამტკიცებული დღის წესრიგი:

შპს აღმოსავლეთ-დასავლეთ უნივერსიტეტის მიერ ავტორიზაციის პროცესში მიღებული
რეკომენდაციების შესრულების თაობაზე წარმოდგენილი ანგარიშის განხილვა;
შპს შავი ზღვის საერთაშორისო უნივერსიტეტთან მიმართებით წარდგენილ საჩივართან
(№663333, 03.06.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
 სსიპ - ივანე ჯავახიშვილის სახელობის თბილისის სახელმწიფო უნივერსიტეტთან
მიმართებით წარდგენილ საჩივართან (№1029260, 10.08.2026) დაკავშირებით დაწყებული
ადმინისტრაციული წარმოების შეწყვეტის საკითხი განხილვა.
ა(ა)იპ - ნიუ ვიჟენ უნივერსიტეტთან მიმართებით წარდგენილ საჩივართან (№1034092,
11.08.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
შპს უნივერსიტეტ ალტერბრიჯთან მიმართებით წარდგენილ საჩივართან (№775087,
22.06.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№802018, 25.06.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№876152, 06.07.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№812705, 29.06.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№1066807, 19.08.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№956139, 21.07.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.

1. შპს აღმოსავლეთ-დასავლეთ უნივერსიტეტის მიერ ავტორიზაციის პროცესში მიღებული
რეკომენდაციების შესრულების თაობაზე წარმოდგენილი ანგარიშის განხილვა;
         
საბჭოს თავმჯდომარემ მიმართა დაწესებულების წარმომადგენლებს, ხომ არ ჰქონდათ საბჭოს
წევრების მიმართ აცილება:
 
საგანმანათლებლო დაწესებულების მიერ საბჭოს წევრ(ებ)ის აცილება
• არა
 
საბჭოს თავმჯდომარემ მიმართა საბჭოს წევრებს, ხომ არ ჰქონდათ განსახილველ საკითხთან
მიმართებით თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• არა
 
საბჭოს თავმჯდომარემ მიმართა ექსპერტებს დაეფიქსირებინათ თავიანთი მოსაზრებები
განსახილველ საკითხთან მიმართებით.
ექსპერტმა, თამარ ვალიშვილმა აღნიშნა, რომ გაცემული 27 რეკომენდაციიდან 17 შეფასდა
შესრულებულად, ხოლო 10 — მეტწილად შესრულებულად. მეტწილად შესრულებული
რეკომენდაციები მეექვსე და მეშვიდე სტანდარტებს ეხება. მეექვსე სტანდარტის ფარგლებში
გაცემული იყო 7 რეკომენდაცია და ყველა მათგანი მეტწილად შესრულებულად შეფასდა.
უნივერსიტეტში ამ მიმართულებით მნიშვნელოვანი პროგრესი გამოვლინდა, თუმცა
რეკომენდაციების სრულად შესრულების დასადასტურებლად საჭიროა შექმნილი
მექანიზმების სისტემური და რეგულარული გამოყენების მტკიცებულებების წარმოდგენა.
კვლევითი საქმიანობის კომპონენტში შექმნილია ცენტრალური მონიტორინგის ძირითადი
მექანიზმები, განხორციელებულია აკადემიური პერსონალის კვლევითი საქმიანობის
პირველადი შეფასება და მომზადებულია შესაბამისი ანალიტიკური ანგარიში. ასევე,
აღირიცხება მიმდინარე და დასრულებული კვლევითი პროექტები.
დარჩენილი რეკომენდაცია მონიტორინგის შედეგების ანგარიშგების პროცესში ინტეგრირებას
ეხება. ამასთან, აუცილებელია რეგულარული ანგარიშგების უფრო სისტემური ხასიათის
უზრუნველყოფა. მეშვიდე სტანდარტის ფარგლებში გაცემული სამივე რეკომენდაციაც
მეტწილად შესრულებულად შეფასდა. ამ მიმართულებით მიმდინარეობს საერთაშორისო
კვლევითი თანამშრომლობა, შექმნილია მრავალინსტიტუციური კურსები და გაძლიერებულია
პუბლიკაციებისა და სტუდენტთა კვლევითი საქმიანობის მხარდაჭერა. მიუხედავად ამისა,
კვლავ საჭიროა საერთაშორისო პროექტების საგრანტო განაცხადებისა და მიღებული შედეგების
სისტემური აღრიცხვა და შეფასება, მაღალი ხარისხის პუბლიკაციების მომზადების მიზნით
აკადემიური წერის საკონსულტაციო და სარედაქციო მხარდაჭერის გაუმჯობესება, ასევე
სტუდენტთა წერითი კვლევითი ნაშრომების მიღწევების აღრიცხვა. ამ სტანდარტის
ფარგლებში დარჩენილი რეკომენდაციები, ძირითადად, ანგარიშგების პროცესის სრულყოფას
უკავშირდება. ასევე, მატერიალური რესურსების კომპონენტში გარკვეული საკითხები კვლავ
საჭიროებს გაუმჯობესებას. ლაბორატორიებზე სტუდენტთა წვდომასთან დაკავშირებული
რეკომენდაცია მეტწილად შესრულებულად შეფასდა, რის გამოც აუცილებელია
სტუდენტებისთვის ლაბორატორიებით სისტემური სარგებლობის შესაძლებლობის
უზრუნველყოფა. საბიბლიოთეკო რესურსებთან დაკავშირებული რეკომენდაცია სრულად
შესრულებულია, ხოლო ფინანსურ რესურსებთან დაკავშირებული ორი რეკომენდაცია კვლავ
მეტწილად შესრულებულად რჩება.
შეჯამების სახით, თამარ ვალიშვილმა აღნიშნა, რომ უნივერსიტეტმა რეკომენდაციების
შესრულების მიმართულებით მნიშვნელოვანი ნაბიჯები გადადგა და მათი ნაწილი სრულად

შესრულებულად შეფასდა. ამასთან, შემდგომი მუშაობა საჭიროა კვლევითი საქმიანობის
მონიტორინგისა და ანგარიშგების სისტემის სრულყოფის, ლაბორატორიებზე სტუდენტთა
სისტემური წვდომის უზრუნველყოფისა და ფინანსურ რესურსებთან დაკავშირებული
საკითხების გაუმჯობესების მიმართულებით.
 
 
საბჭოს თავმჯდომარემ მიმართა დაწესებულების წარმომადგენლებს დაეფიქსირებინათ
თავიანთი პოზიცია.
უნივერსიტეტის წარმომადგენელმა, დავით ბურჯანაძემ აღნიშნა, რომ ის საკითხები, რომელიც
დაწესებულებას ერთ წლიან ვადაში შეეძლო შეესრულებინა, შესრულებულია, თუმცა
მტკიცებულებების ნაწილი, რომელიც დროში გაწელილი პროცესია, ამ ეტაპისთვის არ არის
შესრულებული. თუმცა ფინანსური ნაწილი და არამარტო კვლევა, არის ძირითადი
მიმართულება, რომელიც უნივერსიტეტის სამოქმედო გეგმაში სრულადაა ასახული.
 
საბჭოს თავმჯდომარემ მიმართა საბჭოს წევრებს კითხვების არსებობის შემთხვევაში დაესვათ
შეკითხვები.
საბჭოს წევრებს დამატებითი შეკითხვები არ ჰქონიათ.
 
სხდომაზე გამოცხადდა სათათბირო შესვენება:
დაწყების დრო: 12:21
დასრულების დრო:12:33
 
საბჭოს თავმჯდომარემ კენჭისყრაზე დააყენა:
შპს აღმოსავლეთ-დასავლეთ უნივერსიტეტის მიერ ავტორიზაციის პროცესში მიღებული
რეკომენდაციების შესრულების თაობაზე წარმოდგენილი ანგარიშის შესწავლის შედეგად
დარჩენილი რეკომენდაციების შესრულების შეფასების მიზნით 1 წელში მონიტორინგის
განხორციელების თაობაზე.
 
კენჭისყრის შედეგი:
მომხრე: 10
წინააღმდეგი: 0
 
გადაწყვეტილება:
უმაღლესი საგანმანათლებლო დაწესებულების მიერ წარმოდგენილი დოკუმენტაციის,
ავტორიზაციის ექსპერტთა ჯგუფის დასკვნის, დასკვნის პროექტზე დაწესებულების მიერ
წარმოდგენილი არგუმენტირებული პოზიციის, უმაღლესი საგანმანათლებლო
დაწესებულებების ავტორიზაციის საბჭოს სხდომაზე გამოვლენილი გარემოებების შესწავლის,
შეფასებისა და ურთიერთშეჯერების, საქართველოს განათლებისა და მეცნიერების მინისტრის
2010 წლის 1 ოქტომბრის №99/ნ ბრძანებით დამტკიცებული „საგანმანათლებლო
დაწესებულებების ავტორიზაციის დებულების" 79  -ე მუხლის მე-13 პუნქტის შესაბამისად,1

ცნობად არ იქნეს მიღებული შპს აღმოსავლეთ-დასავლეთ უნივერსიტეტის მიერ
ავტორიზაციის პროცესში მიღებული რეკომენდაციების შესრულების თაობაზე წარმოდგენილი
ანგარიში. საბჭომ მიმართა ცენტრს ავტორიზაციის პირობების შესრულების შესამოწმებლად,
საგანმანათლებლო დაწესებულებაში 1 წლის თავზე მონიტორინგის განხორციელების შესახებ
შუამდგომლობით.
 
 
მონიტორინგის ფარგლებში საბჭომ უნივერსიტეტს შესასრულებლად განუსაზღვრა შემდეგი
რეკომენდაციები:

6.1 კვლევითი აქტივობები

რეკომენდებულია, უნივერსიტეტმა სრულყოს კვლევითი საქმიანობის შედეგების
ცენტრალიზებული მონიტორინგის მექანიზმი, უზრუნველყოს მისი რეგულარულ
ანგარიშგების ციკლში ინტეგრირება, მონაცემთა სისტემური გადამოწმება, აკადემიური
პერსონალის სათანადო მოცვა და სტუდენტთა კვლევითი ჩართულობისა და კვლევის
შედეგების გავრცელების ინდიკატორების თანმიმდევრული აღრიცხვა და ანალიზი

6.2. კვლევის მხარდაჭერა და ინტერნაციონალიზაცია

რეკომენდებულია, უნივერსიტეტმა გააგრძელოს საერთაშორისო თანამშრომლობაზე
დაფუძნებული კვლევითი პროექტებისა და კონკურენტული საგრანტო განაცხადების
განვითარება და უზრუნველყოს წარდგენილი და დაფინანსებული განაცხადების,
განხორციელებული საერთაშორისო პროექტების, მიღებული შედეგებისა და
საერთაშორისო თანაავტორობით მომზადებული პუბლიკაციების სისტემური აღრიცხვა,
შეფასება და დოკუმენტირება.

რეკომენდებულია, უნივერსიტეტმა სრულყოს მაღალი ხარისხის რეცენზირებული და
საერთაშორისო მონაცემთა ბაზებში ინდექსირებული პუბლიკაციების მომზადებისა და
გამოქვეყნების ინსტიტუციური მხარდაჭერის სისტემა, მათ შორის აკადემიური წერის,
შესაბამისი სამეცნიერო ჟურნალების შერჩევისა და პუბლიკაციების მომზადების
საკონსულტაციო და სარედაქციო სერვისების ფორმალიზების, აგრეთვე ფინანსური
მხარდაჭერისა და წახალისების მექანიზმების გაზომვად სამეცნიერო შედეგებთან
მკაფიოდ დაკავშირების გზით.

რეკომენდებულია, უნივერსიტეტმა უზრუნველყოს სტუდენტთა კვლევით საქმიანობაში
ჩართულობისა და მიღწეული შედეგების უნივერსიტეტის მასშტაბით სისტემური
განვითარება, აღრიცხვადა წარმოჩენა, მათ შორის სტუდენტური კვლევითი
კონფერენციებისა და ფორუმების რეგულარული ორგანიზებით, პუბლიკაციების,
მოხსენებებისა და აკადემიური პრეზენტაციების შესაძლებლობების გაფართოებით და
სტუდენტური კვლევითი პროდუქტების ცენტრალიზებული აღრიცხვისა და საჯარო
ხილვადობის გაძლიერებით. ამასთან, სტუდენტის, როგორც მკვლევრის, მონაწილეობა
მკაფიოდ უნდა გაიმიჯნოს კვლევაში მისი, როგორც რესპონდენტის ან სამიზნე ჯგუფის
წევრის, მონაწილეობისგან.

6.3. კვლევითი საქმიანობის შეფასება

რეკომენდებულია, უნივერსიტეტმა სრულყოს კვლევითი საქმიანობის ანგარიშგების
პროცედურა, მკაფიოდ განსაზღვროს ანგარიშების მომზადების, დამტკიცებისა და
გამოქვეყნების პერიოდულობა, პასუხისმგებელი სტრუქტურული ერთეული, მონაცემთა
წარდგენის ვადები და მათი გადამოწმების წესი და უზრუნველყოს ერთიანი წლიური
კვლევითი ანგარიშის რეგულარული მომზადება და გამოქვეყნება.

რეკომენდებულია, უნივერსიტეტმა ოფიციალურ ვებგვერდზე ან სხვა შესაბამის საჯარო
პლატფორმაზე რეგულარულად გამოაქვეყნოს და განაახლოს კვლევითი საქმიანობის
შეფასების შედეგები, ძირითადი ინდიკატორები და ერთიანი წლიური ანალიტიკური
ანგარიში, რათა უზრუნველყოფილი იყოს ინფორმაციის გამჭვირვალობა და
დაინტერესებული მხარეებისთვის ხელმისაწვდომობა.

რეკომენდებულია, უნივერსიტეტმა უზრუნველყოს კვლევითი საქმიანობის
ყოველწლიური შეფასების ციკლის თანმიმდევრული განხორციელება, სხვადასხვა
საანგარიშო პერიოდის მონაცემების შედარებითი ანალიზი, სკოლების,
დეპარტამენტებისა და საგანმანათლებლო პროგრამების მიხედვით კვლევითი პროგრესის
შეფასება და მიღებული შედეგების გამოყენება შიდა დაგეგმვისა და გარე
დაინტერესებული მხარეების ინფორმირებისთვის.

7.1. მატერიალური რესურსები

რეკომენდებულია, უნივერსიტეტმა უზრუნველყოს სტუდენტთა სისტემური წვდომა
ფიზიკურ კვლევით ლაბორატორიებზე, გააფართოოს მათი მონაწილეობა რეალურ
კვლევით საქმიანობაში და დანერგოს სტუდენტთა ლაბორატორიული და კვლევითი
ჩართულობის შედეგების რეგულარული აღრიცხვისა და შეფასების მექანიზმი.

7.4. ფინანსური რესურსები

რეკომენდებულია, უნივერსიტეტმა უზრუნველყოს ახალი აკადემიური პროგრამებისა და
უწყვეტი განათლების კურსების ეტაპობრივი ამოქმედება, მათგან მიღებული
შემოსავლების ცალკე ფინანსური აღრიცხვა და შემოსავლების საერთო სტრუქტურაზე
მათი გავლენისა და ფინანსური ეფექტიანობის რეგულარული შეფასება.

რეკომენდებულია, უნივერსიტეტმა უზრუნველყოს მრავალწლიან ფინანსურ გეგმაში
კვლევითი საქმიანობისთვის გათვალისწინებული დაფინანსების ფაქტობრივი და
თანმიმდევრული გამოყოფა და განახორციელოს გამოყოფილი რესურსების მიზნობრივი
გამოყენების, ბიუჯეტის ათვისებისა და დაფინანსების შედეგად მიღებული კვლევითი
შედეგების ყოველწლიური მონიტორინგი და შეფასება.

 
 2. შპს შავი ზღვის საერთაშორისო უნივერსიტეტთან მიმართებით წარდგენილ საჩივართან (№66

3333, 03.06.2026) დაკავშირებით დაწყებული ადმინისტრაციული წარმოების შეწყვეტის
საკითხის განხილვა.
 
 
საგანმანათლებლო დაწესებულებების ავტორიზაციის დებულების 76 მუხლის მე-5 პუნქტის
შესაბამისად, საბჭოს თავმჯდომარემ განაცხადა თვითაცილება განსახილველ საკითხთან
მიმართებით, შესაბამისად, ამავე დებულების 74 მუხლის მე-4 პუნქტის შესაბამისად, საბჭოს
სხდომას აღნიშნული საკითხის განხილვის დროს უხელმძღვანელა საბჭოს თავმჯდომარის
მოადგილემ, ვასილ გონაშვილმა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
• არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება

• კი
სერგო ჭელიძემ განაცხადა თვითაცილება
თვითაცილების საფუძველს წარმოადგენდა შრომითი ხელშეკრულების არსებობა
დაწესებულებასთან.
 
ცენტრის წარმომადგენელმა განმარტა, რომ სსიპ – განათლების ხარისხის განვითარების
ეროვნულ ცენტრში (შემდგომში – ცენტრი) 2026 წლის 03 ივნისს დარეგისტრირდა №663333
წერილი, რომელიც ეხება შპს შავი ზღვის საერთაშორისო უნივერსიტეტის სტუდენტისთვის
სწავლის საფასურის უკან დაბრუნების საკითხს. ზემოხსენებულ წერილში განმცხადებელმა
აღნიშნა, რომ ის არის სტუდენტი ბანგლადეშიდან, რომელიც ჩაირიცხა შპს შავი ზღვის
საერთაშორისო უნივერსიტეტში, სადაც გადაიხადა 2250 აშშ დოლარი სწავლის საფასურის
სახით, რის შემდეგაც მიიღო საქართველოს მოქმედი სტუდენტური ვიზა. საქართველოში
ჩამოსვლის შემდეგ, 14 თებერვალს თბილისის საერთაშორისო აეროპორტში მას უარი უთხრეს
საზღვრის კვეთაზე და დეპორტაციის გზით დაატოვებინეს ქვეყანა.
აღნიშნულთან დაკავშირებით, ცენტრის მხრიდან 2026 წლის 25 ივნისს უნივერსიტეტში
გაიგზავნა №802160 წერილი, რომლითაც მოთხოვნილია ინფორმაცია უნივერსიტეტის
პოზიციის შესახებ აღნიშნულ გარემოებასთან დაკავშირებით. 2026 წლის 10 ივლისს, ცენტრში
შემოვიდა უნივერსიტეტის №0000786 (ცენტრში რეგისტრაციის №906268, 10.07.2026)
კორესპონდენცია, რომლითაც უნივერსიტეტი ადასტურებს განმცხადებლისთვის თანხის უკან
დაბრუნების ფაქტს. აღნიშნულ ფაქტთან დაკავშირებით, 2026 წლის 15 ივლისს, ცენტრის
მხრიდან დამატებით გაიგზავნა განმცხადებელთან №933265 წერილი, რომლითაც
განმცხადებელს მიეწოდა უნივერსიტეტის მიერ გაზიარებული ინფორმაცია და მიმართეს
თხოვნით, რომ თუკი, უნივერსიტეტის მიერ წარმოდგენილ არგუმენტებთან დაკავშირებით
ჰქონდა დამატებითი მოსაზრებები, წარმოედგინა ცენტრში, წერილის მიღებიდან 5 სამუშაო
დღის ვადაში.
 
გამომდინარე იქიდან, რომ აღნიშნული 5 სამუშაო დღის გასვლის შემდეგ, განმცხადებლის
მხრიდან დამატებითი არგუმენტაცია წარმოდგენილი არ არის, ცენტრი მიზანშეწონილად
მიიჩნევს, აღნიშნულ საჩივართან დაკავშირებით დაწყებული ადმინისტრაციული წარმოების
შეწყვეტის შუამდგომლობით მიმართოს უმაღლესი საგანმანათლებლო დაწესებულებების
ავტორიზაციის საბჭოს.
 
საბჭოს თავმჯდომარემ მიმართა საბჭოს წევრებს კითხვების არსებობის შემთხვევაში დაესვათ
შეკითხვები.
საბჭოს წევრებს დამატებითი შეკითხვები არ ჰქონიათ.
 
დაწყების დრო: 12:38
დასრულების დრო: 12:41
 
საბჭოს თავმჯდომარემ კენჭისყრაზე დააყენა:
შპს შავი ზღვის საერთაშორისო უნივერსიტეტთან მიმართებით წარმოდგენილ (№663333,
03.06.2026) საჩივართან დაკავშირებით დაწყებული ადმინისტრაციული წარმოების შეწყვეტის
საკითხი.
 
კენჭისყრის შედეგი:
მომხრე: 9
წინააღმდეგი: 0
 
გადაწყვეტილება:

უმაღლესი საგანმანათლებლო დაწესებულებების ავტორიზაციის საბჭოს სხდომაზე
დაფიქსირებული მოსაზრებების შეფასებისა და ურთიერთშეჯერების საფუძველზე,
საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის
დებულების" 88-ე მუხლის მე-8 პუნქტის საფუძველზე, შეწყდეს შპს შავი ზღვის საერთაშორისო
უნივერსიტეტთან მიმართებით წარმოდგენილ საჩივართან დაკავშირებით (№663333,
03.06.2026) დაწყებული ადმინისტრაციული წარმოება.
 
 
3.       სსიპ - ივანე ჯავახიშვილის სახელობის თბილისის სახელმწიფო უნივერსიტეტთან

 მიმართებით წარდგენილ საჩივართან (№1029260, 10.08.2026) დაკავშირებით დაწყებული
ადმინისტრაციული წარმოების შეწყვეტის საკითხის განხილვა.
         
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
• არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
თვითაცილება განაცხადა ვასილ გონაშვილმა
თვითაცილების საფუძველს წარმოადგენდა შრომითი ხელშეკრულების არსებობა
დაწესებულებასთან
 
ცენტრის წარმომადგენელმა განმარტა, რომ ცენტრში შემოვიდა გეოგრაფიის მეცნიერებათა
დოქტორის, მარიამ ელიზბარაშვილის განცხადება. განმცხადებლის განცხადებით, მიუხედავად
მაღალი კვალიფიკაციისა, იგი ვერ ახერხებს თბილისის სახელმწიფო უნივერსიტეტში
აკადემიური თანამდებობის კონკურსის გზით დაკავებას. მისი შეფასებით, აღნიშნული
გარემოებები მის მიმართ არასათანადო მოპყრობაზე, დისკრიმინაციასა და შევიწროებაზე
მიუთითებს.
ცენტრის წარმომადგენელმა აღნიშნა, რომ მარიამ ელიზბარაშვილი მუშაობდა უნივერსიტეტის
საბუნებისმეტყველო დეპარტამენტში და წლების განმავლობაში იკავებდა ასოცირებული
პროფესორის თანამდებობას. მომჩივნის პოზიციით, აკადემიური თანამდებობების
დასაკავებლად გამოცხადებულ კონკურსებში კანდიდატთა შეფასების პროცესი სათანადოდ არ
იყო უზრუნველყოფილი.
განცხადებაში ყურადღება გამახვილებულია საკონკურსო კომისიის მიერ კანდიდატთა
სამეცნიერო საქმიანობის შეფასებისას გამოყენებული ინფორმაციის სიზუსტესა და შეფასების
კრიტერიუმების თანმიმდევრულ გამოყენებასთან დაკავშირებულ საკითხებზე. კერძოდ,
მომჩივანი მიუთითებს კანდიდატთა რაოდენობრივ მაჩვენებლებთან, მათ შორის, ციტირებისა
და საერთაშორისო პუბლიკაციების რაოდენობასთან დაკავშირებულ შეუსაბამობებზე. მისი
მოსაზრებით, საკონკურსო კომისიის გადაწყვეტილებებიდან სათანადოდ არ იკვეთება, თუ
როგორ განისაზღვრა კანდიდატთა შეფასებები თითოეული კრიტერიუმის მიხედვით და რა
გარემოებებმა განაპირობა საბოლოო გადაწყვეტილებების მიღება.



10

მარიამ ელიზბარაშვილმა აღნიშნა, რომ გეოგრაფიის დეპარტამენტში არსებული რთული
ვითარება არა მხოლოდ მას, არამედ არაერთ აკადემიურ პირს ეხება.
 
საბჭოს თავმჯდომარემ მიმართა დაწესებულების წარმომადგენლებს დაეფიქსირებინათ
თავიანთი პოზიცია.
შოთა ფოთოლაშვილმა აღნიშნა, რომ ორივე კონკურსთან დაკავშირებით უნივერსიტეტში
პროცედურები ჯერ დასრულებული არ არის. ერთ-ერთი კონკურსი სპეციალურმა საბჭომ
ჩაატარა, თუმცა მიღებული გადაწყვეტილება გასაჩივრდა და აკადემიურ საბჭოს წარედგინა
დასამტკიცებლად. აკადემიურმა საბჭომ გადაწყვეტილება არ დაამტკიცა, რის შედეგადაც
პროცესი თავიდან დაიწყო. აღინიშნა, რომ დაწესებულებაში შეფასების ინდიკატორები საკმაოდ
მკაფიო და გამჭვირვალეა, თუმცა კომისიას თავად აქვს ინდიკატორების შერჩევის
შესაძლებლობა, რადგან მათი წინასწარ სრულად განსაზღვრა შეუძლებელია.
პეტრე ბაბილუამ აღნიშნა, რომ ფაკულტეტის ადმინისტრაცია საკონკურსო კომისიების
მუშაობაში არ ერევა და, შესაბამისად, ელოდება ყველა პროცედურის ოფიციალურ
დასრულებას.
შოთა ფოთოლაშვილმა განმარტა, რომ პროცედურები ჯერ არ დასრულებულა, რადგან
უნივერსიტეტის ადმინისტრაცია ცდილობს, თითოეული ნაბიჯი და მიღებული
გადაწყვეტილება შესაბამისობაში იყოს დადგენილ სტანდარტებთან. მისი თქმით, პროცესის
გაჭიანურების მიზეზი გამოვლენილი გარკვეული დარღვევებია, ხოლო უნივერსიტეტის
მიზანია, ყოველგვარი დარღვევის გარეშე, ობიექტური და სამართლიანი გადაწყვეტილება
მიიღოს.
 
მარიამ ელიზბარაშვილმა აღნიშნა, რომ, მისი მოსაზრებით, აუცილებელია საკონკურსო
კომისიის წევრების მიერ არაკეთილსინდისიერი ქმედების ჩადენის შემთხვევაში მათი
პასუხისმგებლობის შესაბამისი მექანიზმის არსებობა.
 
საბჭოს თავმჯდომარემ მიმართა საბჭოს წევრებს კითხვების არსებობის შემთხვევაში დაესვათ
შეკითხვები.
საბჭოს წევრებს დამატებითი შეკითხვები არ ჰქონიათ.
 
დაწყების დრო: 13:05
დასრულების დრო: 13:12
 
საბჭოს თავმჯდომარემ კენჭისყრაზე დააყენა: სსიპ - ივანე ჯავახიშვილის სახელობის
თბილისის სახელმწიფო უნივერსიტეტთან მიმართებით წარდგენილ საჩივართან (№1029260,
10.08.2026) დაკავშირებით დაწყებული ადმინისტრაციული წარმოების შეწყვეტის საკითხი.
 
 
კენჭისყრის შედეგი:
მომხრე: 10
წინააღმდეგი: 0
 
გადაწყვეტილება: უმაღლესი საგანმანათლებლო დაწესებულებების ავტორიზაციის საბჭოს
სხდომაზე დაფიქსირებული მოსაზრებების შეფასებისა და ურთიერთშეჯერების საფუძველზე,
საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის
დებულების" 88-ე მუხლის მე-8 პუნქტის საფუძველზე, შეწყდეს სსიპ - ივანე ჯავახიშვილის
სახელობის თბილისის სახელმწიფო უნივერსიტეტთან მიმართებით წარმოდგენილ საჩივართან
დაკავშირებით (№1029260, 10.08.2026) დაწყებული ადმინისტრაციული წარმოება.

13:13 საათზე ვასილ გონაშვილმა დატოვა საბჭოს სხდომა.
 
 
4.  ა(ა)იპ - ნიუ ვიჟენ უნივერსიტეტთან მიმართებით წარდგენილ საჩივართან (№1034092,

 11.08.2026) დაკავშირებით დაწყებული ადმინისტრაციული წარმოების შეწყვეტის საკითხი
განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
• არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• არა
 
ცენტრის წარმომადგენელმა საბჭოს გააცნო შემოსული საჩივარი. განმცხადებლის, მარჩინ
კაზმარსკის განცხადებით, უნივერსიტეტის სხვა სტუდენტთან, ბელა ონესკთან, პირადი
ურთიერთობის პერიოდში მას შეექმნა გარკვეული შთაბეჭდილება, რომლის საფუძველზეც
სტუდენტის ქცევამ კითხვები გაუჩინა მისი პროფესიული და ეთიკური შესაბამისობისა და
მომავალში კლინიკური საქმიანობის განხორციელების შესაძლებლობის შესახებ.
განცხადების თანახმად, მარჩინ კაზმარსკიმ აღნიშნულ საკითხთან დაკავშირებით
უნივერსიტეტს მიმართა და მოითხოვა მისი შეფასება შესაბამისი შიდა პროცედურების
ფარგლებში, საჭიროების შემთხვევაში კი - სტუდენტის პროფესიული შესაბამისობის
შეფასებაც. განმცხადებლის ინფორმაციით, უნივერსიტეტმა საკითხი განიხილა, თუმცა
შემდგომი რეაგირება არ განხორციელებულა.
განმცხადებელი ითხოვს განმარტებას, რამდენად სათანადოდ წარმართა უნივერსიტეტმა
მიმართვის საფუძველზე საკითხის განხილვის პროცესი, რა საფუძვლებს ეყრდნობოდა
მიღებული გადაწყვეტილება და რამდენად ეფექტიანად მუშაობს აღნიშნულ საკითხთან
მიმართებით უნივერსიტეტის შიდა ხარისხის უზრუნველყოფის მექანიზმები.
ცენტრმა დაწესებულებიდან სტუდენტის შესახებ ინფორმაცია გამოითხოვა, თუმცა
უნივერსიტეტის განმარტებით, ამ სახელისა და გვარის მქონე სტუდენტის ჩარიცხვა არცერთ
საგანმანათლებლო პროგრამაზე არ დასტურდება.
 
საბჭოს თავმჯდომარემ მიმართა საბჭოს წევრებს კითხვების არსებობის შემთხვევაში დაესვათ
შეკითხვები.
საბჭოს წევრებს დამატებითი შეკითხვები არ ჰქონიათ.
 
დაწყების დრო: 13:22
დასრულების დრო: 13:27

საბჭოს თავმჯდომარემ კენჭისყრაზე დააყენა: ა(ა)იპ - ნიუ ვიჟენ უნივერსიტეტთან მიმართებით
წარდგენილ საჩივართან (№1034092, 11.08.2026) დაკავშირებით დაწყებული ადმინისტრაციული
წარმოების შეწყვეტის საკითხი განხილვა.
 
კენჭისყრის შედეგი:
მომხრე: 10
წინააღმდეგი: 0
 
გადაწყვეტილება: უმაღლესი საგანმანათლებლო დაწესებულებების ავტორიზაციის საბჭოს
სხდომაზე დაფიქსირებული მოსაზრებების შეფასებისა და ურთიერთშეჯერების საფუძველზე,
საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის
დებულების" 88-ე მუხლის მე-8 პუნქტის საფუძველზე, შეწყდეს ა(ა)იპ - ნიუ ვიჟენ
უნივერსიტეტთან მიმართებით წარმოდგენილ საჩივართან დაკავშირებით (№1034092,
11.08.2026) დაწყებული ადმინისტრაციული წარმოება.
 
 
 
5. შპს უნივერსიტეტ ალტერბრიჯთან მიმართებით წარდგენილ საჩივართან (№775087,
22.06.2026) დაკავშირებით დაწყებული ადმინისტრაციული წარმოების შეწყვეტის საკითხი
განხილვა.
 
         
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
• არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• არა
 
ცენტრის წარმომადგენელმა საბჭოს გააცნო შემოსული საჩივარი, რომელიც დაწესებულების
მიერ თანხის ანაზღაურებას უკავშირდებოდა. თავდაპირველად, მომჩივანი დაწესებულებისგან
თანხის დაბრუნებას ითხოვდა, თუმცა შემდგომ გაირკვა, რომ თანხის ნაწილი უკვე
ანაზღაურებული ჰქონდა და იგი დარჩენილი თანხის დაბრუნებას მოითხოვდა.
დაწესებულებასა და განმცხადებელს შორის შეთანხმებული იყო, რომ თანხა ეტაპობრივად
დაბრუნდებოდა. თანხის დარჩენილი ნაწილის ჩარიცხვა სექტემბერში იყო დაგეგმილი, თუმცა
თანხა განმცხადებელს ივლისში ჩაერიცხა.
მომჩივანს პრეტენზია ჰქონდა ასევე განხილვის საფასურის — 200 აშშ დოლარის —
დაბრუნების პირობებთან დაკავშირებით. მისი განცხადებით, დოკუმენტებში მითითებული არ
იყო, რომ აღნიშნული თანხა დაბრუნებას არ ექვემდებარებოდა. თუმცა დაწესებულებამ
წარმოადგინა თავდაპირველი დოკუმენტი, რომელშიც აღნიშნული პირობა მკაფიოდ იყო
მითითებული და რომელსაც მომჩივანმა ხელი მოაწერა.

საბჭოს თავმჯდომარემ მიმართა საბჭოს წევრებს კითხვების არსებობის შემთხვევაში დაესვათ
შეკითხვები.
საბჭოს წევრებს დამატებითი შეკითხვები არ ჰქონდათ.
 
დაწყების დრო: 13:31
დასრულების დრო: 13:34
 
საბჭოს თავმჯდომარემ კენჭისყრაზე დააყენა: შპს უნივერსიტეტ ალტერბრიჯთან მიმართებით
წარდგენილ საჩივართან (№775087, 22.06.2026) დაკავშირებით დაწყებული ადმინისტრაციული
წარმოების შეწყვეტის საკითხი.
 
 
 
კენჭისყრის შედეგი:
მომხრე: 10
წინააღმდეგი: 0
 
გადაწყვეტილება:
უმაღლესი საგანმანათლებლო დაწესებულებების ავტორიზაციის საბჭოს სხდომაზე
დაფიქსირებული მოსაზრებების შეფასებისა და ურთიერთშეჯერების საფუძველზე,
საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ
ბრძანებით დამტკიცებული „საგანმანათლებლო დაწესებულებების ავტორიზაციის
დებულების" 88-ე მუხლის მე-8 პუნქტის საფუძველზე, შეწყდეს შპს უნივერსიტეტ
ალტერბრიჯთან მიმართებით წარმოდგენილ საჩივართან დაკავშირებით (№775087, 22.06.2026)
დაწყებული ადმინისტრაციული წარმოება.
 
 
6. შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№802018, 25.06.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
•  არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
თვითაცილება განაცხადეს სერგო ჭელიძემ, ნინო მინდიაშვილმა და ზურაბ ქავთარიამ.
თვითაცილების მიზეზს წარმოადგენდა შრომითი ხელშეკრულების არსებობა
დაწესებულებასთან.

7. შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№876152, 06.07.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
•  არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
თვითაცილება განაცხადეს სერგო ჭელიძემ, ნინო მინდიაშვილმა და ზურაბ ქავთარიამ.
თვითაცილების მიზეზს წარმოადგენდა შრომითი ხელშეკრულების არსებობა
დაწესებულებასთან.
 
 
8. შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№812705, 29.06.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
•   არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
თვითაცილება განაცხადეს სერგო ჭელიძემ, ნინო მინდიაშვილმა და ზურაბ ქავთარიამ.
თვითაცილების მიზეზს წარმოადგენდა შრომითი ხელშეკრულების არსებობა
დაწესებულებასთან.
 
 
9. სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№1066807, 19.08.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.

1.  

2.  

3.  

4.  

5.  

საგანმანათლებლო დაწესებულების მიერ საბჭოს წევრ(ებ)ის აცილება
•  არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
ვითაცილება განაცხადეს მარიამ ბოჭორიშვილმა, ლევან ვეფხვაძემ და ეკატერინე შაკიაშვილმა.
ვითაცილების მიზეზს წარმოადგენდა შრომითი ხელშეკრულების არსებობა
დაწესებულებასთან.
 
 
10. სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№956139, 21.07.2026) დაკავშირებით დაწყებული ადმინისტრაციული წარმოების შეწყვეტის
საკითხი განხილვა.
 
საბჭოს თავმჯდომარემ მიმართა დაწესებულების წარმომადგენლებს ხომ არ ჰქონდათ საბჭოს
წევრების მიმართ აცილება.
 
საგანმანათლებლო დაწესებულების მიერ საბჭოს წევრ(ებ)ის აცილება
•   არა
 
საბჭოს წევრებს მიმართა, ხომ არ ჰქონდათ განსახილველ საკითხთან მიმართებით
თვითაცილება და/ან აცილება.
 
ავტორიზაციის საბჭოს წევრ(ებ)ის თვითაცილება
 
• კი
ვითაცილება განაცხადეს მარიამ ბოჭორიშვილმა, ლევან ვეფხვაძემ და ეკატერინე შაკიაშვილმა.
ვითაცილების მიზეზს წარმოადგენდა შრომითი ხელშეკრულების არსებობა
დაწესებულებასთან.
 
ქვორუმის არარსებობის გამო, საბჭომ მომდევნო სხდომისთვის გადადო შემდეგი საკითხების
განხილვა:
 

შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№802018, 25.06.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№876152, 06.07.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
შპს კავკასიის საერთაშორისო უნივერსიტეტთან მიმართებით წარდგენილ საჩივართან
(№812705, 29.06.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.
სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№1066807, 19.08.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.

5.  სსიპ - საქართველოს ტექნიკურ უნივერსიტეტთან მიმართებით წარდგენილ საჩივართან
(№956139, 21.07.2026) დაკავშირებით დაწყებული ადმინისტრაციული წარმოების
შეწყვეტის საკითხი განხილვა.

დღის წესრიგით გათვალისწინებული საკითხების განხილვის შემდეგ, საბჭოს სხდომა
დასრულდა 13:41 საათზე.

სსიპ-განათლების ხარისხის განვითარების ეროვნული
ცენტრი
უმაღლესი საგანმანათლებლო დაწესებულებების
ავტორიზაციის საბჭო
საბჭოს მდივანი
ქავთარია ზურაბი

სსიპ-განათლების ხარისხის განვითარების ეროვნული
ცენტრი / უმაღლესი საგანმანათლებლო
დაწესებულებების ავტორიზაციის საბჭო
საბჭოს თავმჯდომარის მოადგილე
გონაშვილი ვასილ

სსიპ-განათლების ხარისხის განვითარების ეროვნული
ცენტრი
უმაღლესი საგანმანათლებლო დაწესებულებების
ავტორიზაციის საბჭო
საბჭოს თავმჯდომარე
ჭელიძე სერგო

